
TURIZM SOHASIDA 
KADRLARGA BO‘LGAN 
EHTIYOJNI BAHOLASH 
MASALALARI

Yuldasheva Dilnoza Ulug‘bekovna
Toshkent davlat iqtisodiyot universiteti mustaqil tadqiqochisi

Annotatsiуa: Ushbu maqolada turizm sohasida kadrlarga bo‘lgan ehtiyojni baholash, ta’lim sifatini oshirish, sohaga inno
vatsion yondashish masalalari yoritilgan.

Kalit so‘zlar: turizm, kadrlar tayyorlash, bilim, xodim, kadr, kasbiy tayyorgarlik, kompetensiya.
Abstraсt: This article covers the issues of assessing the need for personnel in the tourism sector, improving the quality of 
education, and innovative approach to the sector.

Keу words: tourism, personnel training, knowledge, employee, personnel, professional training, competence.
Аннотация: В данной статье освещены вопросы оценки потребности в кадрах сферы туризма, повышения каче
ства образования, инновационного подхода к отрасли.

Ключевые слова: туризм, подготовка кадров, знания, работник, персонал, профессиональная подготовка, компе
тентность.

K I R I S H
Milliy iqtisodiyotni modernizatsiyalash jarayonida xizmat kursatish sohalarini ham jadal rivojlantirish zaru

rati tobora ortib bormoqda. 
Jahon amaliyotida turizm va ta’lim xizmatlari bozorining yetakchi ishtirokchilari hisoblangan oliy ta’lim 

muassasalarining mamlakat taraqqiyoti va jamiyat ravnaqiga xizmat qilishini samarali boshqarishda bir qator 
muammolarning ilmiy yechimlarini ta’minlash yuzasidan maqsadli ilmiytadqiqot ishlari tashkil etilgan. 

O‘zbekistonda oliy ta’lim tizimini boshqarishni jadal rivojlantirishga yuqori darajada e’tibor qaratib kelin
moqda. Xususan, 2022−2026 yillarga mo‘ljallangan Yangi O‘zbekiston Taraqqiyot strategiyasida “uzluksiz ta’lim 
tizimini yanada takomillashtirish, sifatli ta’lim xizmatlari imkoniyatlarini oshirish, mehnat bozorining zamonaviy 
ehtiyojlariga mos yuqori malakali kadrlar tayyorlash siyosatini davom ettirish, ta’lim va o‘qitish sifatini baholash
ning xalqaro standartlarini joriy etish asosida oliy ta’lim muassasalari faoliyatining sifati hamda samaradorligini 
oshirish, o‘rta maxsus, kasbhunar va oliy ta’lim muassasalari bitiruvchilarini ishga joylashtirish hamda xususiy 
tadbirkorlik sohasiga jalb etish” bo‘yicha ustuvor vazifalar belgilab berilgan. Mazkur vazifalarning muvoffaqiyatli 
ijrosi turizm sohasida kadrlarni tayyorlashning metodologik asoslarini takomillashtirishni talab etadi. [1]

O‘zbekiston Respublikasining “Ta’lim to‘g‘risida”gi va “Yoshlarga oid davlat siyosati to‘g‘risida”gi Qonunlari, 
O‘zbekiston Respublikasi 2020-yil 23-sentyabr kuni “Ta’lim to‘g‘risida”gi O‘RQ-637-sonli qonunni qabul qilindi. 
Shundan so‘ng 1997-yilda qabul qilingan “Ta’lim to‘g‘risida”gi hamda “Kadrlar tayyorlash milliy dasturi to‘g‘risi
da”gi Qonunlar o‘z kuchini yo‘qotdi. 

Yangi Qonunga muvofiq, ta’lim turlari quyidagilardan iborat: maktabgacha ta’lim va tarbiya; umumiy o‘rta 
va o‘rta maxsus ta’lim; professional ta’lim; oliy ta’lim; oliy ta’limdan keyingi ta’lim; kadrlarni qayta tayyorlash va 
ularning malakasini oshirish; maktabdan tashqari ta’lim. 

O‘zbekiston Respublikasi Prezidentining 2017-yil 27-iyuldagi “Oliy ma’lumotli mutaxassislar tayyorlash sifa
tini oshirishda iqtisodiyot sohalari va tarmoqlarining ishtirokini yanada kengaytirish choratadbirlari to‘g‘risi
dagi”gi PQ-3151-sonli qarori, O‘zbekiston Respublikasi Prezidentining 2018-yil 5-iyundagi PQ-3775-son “Oliy 
ta’lim muassasalarida ta’lim sifatini oshirish va ularning mamlakatda amalga oshirilayotgan keng qamrovli islo
hotlarda faol ishtirokini ta’minlash bo‘yicha qo‘shimcha choratadbirlar to‘g‘risida”gi qarorilari hamda mazkur 
faoliyatga tegishli boshqa me’yoriyhuquqiy hujjatlarda belgilangan vazifalar talablarini amalga oshirishda 
mazkur maqoladagi tadqiqot ishi muayyan darajada xizmat qiladi. [1]

Turizmda kadrlarni boshqarishning nazariy asoslari xorijlik olimlardan V.Kumar, Tomas Gad [2], A.Asher, 
R.Barro [3], D.Duglas [4], E.C.Andrade [5], E.Hanushek [6], B.R.Kozma [7], A.Maddison [8], G.Philip [9], L.Pritchett va 
boshqa xorijiy olimlarning ilmiytadqiqot ishlarida o‘z aksini topgan.

Mamlakatimizning iqtisodchi olimlaridan G.N.Axunova [10], B.A.Begalov [11], A.Sh.Bekmurodov [12], Sh.N.Zay
nutdinov [13], D.N.Raximova [14], R.A.Raxmanbayeva, M.X.Saidov [15], Sh.D.Ergashxodjayeva, Q.Q.Qurolov va 
boshqalarning ilmiy asarlaridagi metodologik jihatlarni o‘rganish va tahlil qilish asosida shu xulosaga kelindiki, 
hozirga qadar aynan turizmda kadrlarni tayyorlashning nazariy va amaliy jihatlariga to‘liq yoritilmagan. Shunga 
ko‘ra, mazkur masalalar yuzasidan bir qator ilmiy, uslubiy va amaliy muammolarning hal etilish zarurati mavjud.

T A H L I L  V A  N A T I J A L A R
O‘zbekiston Respublikasi Prezidentining 2016-yil 2-dekabrdagi PF-4861-sonli “O‘zbekiston Respublikasi

ning turizm sohasini jadal rivojlantirishni ta’minlash chora-tadbirlari to‘g‘risida”gi hamda 2019-yil 5-yanvardagi 
PF-5611-sonli “O‘zbekiston Respublikasida turizmni jadal rivojlantirishga oid qo‘shimcha chora-tadbirlar 
to‘g‘risida”gi farmonlari va O‘zbekiston Respublikasi Prezidentining 2018-yil 7-fevraldagi “Ichki turizmni jadal 
rivojlantirishni ta’minlash chora-tadbirlari to‘g‘risida”gi PQ- 3514-sonli qarori ning qabul qilinishi ham da Viza 
tizimining isloh etilishi, jumladan, 2019-yildan boshlab 45 davlatga vizasiz tizimning joriy etilishi (elektron viza 
tizimi ham da ta’lim turizmiga oid “Studentviza”, “Academicviza” viza turlari) O‘zbekiston da turizm industriyasini 
yanada rivojlanishiga yo‘l ochib berdi. 

Statistik ma’lumotlarga ko‘ra, 2017-yilga kelib O‘zbekistonga 2 million 700 ming, 2018-yilda 5 million 300 
mingdan ortiq turistlar tashrif buyurgan1.

Mazkur sohani yanada rivojlantirish maksadida 2019–2025-yillarda O‘zbekiston Respublikasida turizm 
sohasini rivojlantirish kontseptsiyasi ishlab chikildi. Mazkur kontseptsiyaga kura 2025 yilga kelib xorijlik 
sayyohlar sonini 9-10 million nafarga oshirish, turli ko‘rgazmalar, tanlovlar o‘tkazish, O‘zbekistonni festivallar 
mamlakatiga aylantirish bo‘yicha tizimli ishlar amalga oshirilmoqda. [17]

Buning asosiy sababi turizm industriyasi uchun amaliy va iqtisodiyotning boshqa barcha sohalari uchun 
zarur kadrlarni shakllantirishdir. Boshqa tomondan malakali kadrlarning chiqib ketishi nafaqat ijtimoiyiqtisodiy, 
balki ijtimoiypsixologik xususiyatga ega bo‘lgan turli omillar bilan ham bog‘liq bo‘lishi mumkin. Turizm sanoati 
korxonalari rahbarlarining ta’kidlashicha, zamonaviy universitet va kollej bitiruvchilarining kamida 20 foizining 
martaba o‘sishiga intilishi juda tabiiy. Bu shuni anglatadiki, 3-5 yil ichida bunday bitiruvchi o‘z biznesini bosh
lashga intiladi, ya’ni hozirgi xodim o‘zo‘zidan mustaqil tadbirkorga aylanadi. [17]

Aholining iqtisodiy faollik darajasiga qarab hududlarda bandlik darajasini tahlil qilish mumkin (1-jadval).

1-jadval: Aholining iqtisodiy faollik darajasi (foizda)
Hududlar 2000 2005 2010 2015 2016 2017 2018 2019 2020 2021 2022

O‘zbekiston Respublikasi 69,7 67,9 70,7 71,9 72,5 73,5 74,3 75,0 73,8 74,1 73,7
Qoraqalpog‘iston Respublikasi 61,7 58,9 61,9 61,4 61,5 62,0 69,5 69,2 69,2 67,9 67,8

Andijon 71,1 69,9 73,6 75,7 76,6 77,7 77,0 77,2 74,7 75,7 76,5

Buxoro 76,0 74,4 78,6 77,7 77,1 76,7 77,4 76,2 76,4 74,5 73,7

Jizzax 60,4 58,2 60,3 61,3 62,4 63,1 68,3 74,0 74,3 75,1 73,0

Qashqadaryo 67,9 62,9 65,4 67,0 67,9 69,6 71,7 70,7 68,5 69,2 68,3

Navoiy 76,1 78,5 79,2 77,1 76,7 76,4 75,8 75,9 73,8 74,9 73,6

Namangan 61,1 58,6 61,0 63,8 65,4 67,3 70,5 73,2 72,7 72,6 71,2

Samarqand 68,5 65,4 68,8 71,6 72,9 74,6 73,4 72,1 70,9 70,7 71,4

Surxondaryo 67,8 63,0 66,4 68,0 69,3 71,3 72,2 74,0 71,9 71,8 70,8

Sirdaryo 74,0 71,3 75,4 75,9 75,0 74,9 77,7 76,1 72,8 71,9 70,6

Toshkent 70,3 69,7 74,6 78,5 78,6 79,4 78,5 78,5 76,2 79,8 77,9

Farg‘ona 72,7 71,2 73,6 73,1 73,6 74,7 73,1 74,5 73,0 73,6 73,9

Xorazm 65,9 63,3 66,8 69,4 70,1 71,0 71,3 72,8 71,5 71,1 71,1

Toshkent sh. 78,9 84,2 84,5 84,3 84,1 84,6 84,1 86,9 88,8 87,4 88,3

1 https://cyberleninka.ru/article/n/far-ona-vodiysida-rekreatsion-turizmni-rivozhlantirish-masalalari

2jadvalda mamlakatimiz hududlarida bandlik darajasi keltirilgan bo‘lib, kadrlarga bo‘lagn ehtiyojni his
oblash imkonini beradi.

2-jadval: Bandlik darajasi (foizda)
Hududlar 2000 2005 2010 2015 2016 2017 2018 2019 2020 2021 2022

O‘zbekiston Respublikasi 69,4 67,7 66,9 68,2 68,7 69,2 67,4 68,1 66,0 67,0 67,2
Qoraqalpog‘iston Respublikasi 60,6 58,3 57,3 58,1 58,1 58,3 62,9 62,9 62,0 61,1 61,6
Andijon 70,9 69,8 69,3 71,5 72,3 73,0 69,6 70,1 66,5 68,2 69,5
Buxoro 75,8 74,3 74,5 73,4 72,9 72,5 70,7 69,3 68,3 67,2 67,2
Jizzax 60,2 58,1 56,8 58,1 59,1 60,0 61,6 67,1 66,2 67,5 66,2
Qashqadaryo 67,7 62,7 61,7 63,3 64,3 65,4 64,8 63,9 60,9 62,2 61,9
Navoiy 75,3 78,0 75,3 73,2 72,8 72,4 69,2 69,5 66,8 68,3 67,7
Namangan 60,8 58,4 57,4 60,5 61,9 63,4 63,8 66,4 65,0 65,5 64,8
Samarqand 68,2 65,3 64,7 67,6 68,7 69,7 66,3 65,3 63,2 63,7 64,7
Surxondaryo 67,7 62,9 62,5 64,3 65,4 66,6 65,2 67,0 63,9 64,5 64,2
Sirdaryo 73,7 71,2 72,0 72,2 71,7 71,1 70,5 68,9 64,8 64,5 64,0
Toshkent 70,2 69,6 71,5 75,3 75,4 75,2 71,4 71,4 68,2 72,4 71,0
Farg‘ona 72,5 71,1 69,4 69,1 69,6 69,9 66,0 67,5 65,1 66,2 67,1
Xorazm 65,5 62,7 63,2 65,6 66,3 66,9 64,6 66,1 63,7 64,0 64,7
Toshkent sh. 78,7 84,1 81,6 81,1 81,0 80,8 77,5 80,1 81,7 81,3 82,5

Andijon viloyatida ishbilarmonlik turizmi uchun kadrlar tayyorlash muammolari bo‘yicha olib borilgan 
keyingi tadqiqotlar shuni ko‘rsatdiki, ishchi kuchining qariyb 50 foizi mehnatga layoqatli, yangi kadrlarga bo‘lgan 
ehtiyoj va yangi kadrlar jalb etilishi, 1 mingta bo‘sh ish o‘rinlari, 3 nafari mehnatkash ekan. Korxonada 7 nafar 
bitiruvchining 30 foizi ishlaydi. Va bu, aksariyat hollarda xodimlar tajribaga ega bo‘lgan mutaxassislarni afzal 
ko‘rishlariga qaramay turizm va mehmondo‘stlik yo‘nalishidagi oliy va o‘rta maxsus o‘quv yurtlari bitiruvchilari 
ko‘pincha o‘rganish qobiliyati (lekin buni respondentlarning 81 foizi ko‘rsatgan), yangi usullar va texnologik 
ishlarni bilishi (62,5 foiz), tezkorligi bilan afzal ko‘riladi (ishga moslashish (43%). [17]

Bugungi kunda mamlakatimizdagi jami 26 ta oliy ta’lim muassasasida Turizm sohasi bo‘yicha kadrlar 
tayyorlab kelinmoqda. Jumladan,

1. Toshkent davlat iqtisodiyot universiteti

2. Toshkent davlat sharqshunoslik universiteti 

3. Andijon davlat universiteti

4. Buxoro davlat universiteti

5. Qoraqalpoq davlat universiteti 

6. Qarshi davlat universiteti

7. Namangan davlat universiteti 

8. Termiz davlat universiteti

9. Urganch davlat universiteti 

10. Toshkent viloyati Chirchiq davlat pedagogika instituti

11. Toshkent davlat agrar universiteti

12. Toshkent davlat agrar universiteti Samarqand filiali

13. Andijon qishloq xo‘jaligi va agrotexnologiyalar instituti

14. Milliy rassomlik va dizayn instituti

15. “Ipak yo‘li” xalqaro turizm universiteti

16. Samarqand iqtisodiyot va servis instituti



1473https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S17. Farg‘ona davlat universiteti

18. O‘zbekiston davlat jahon tillari universiteti

19. Samarqand davlat chet tillar instituti

20. O‘zbekiston xalqaro islom akademiyasi

21. Buxoro muhandisliktexnologiya instituti

22. Toshkent kimyotexnologiya instituti

23. Toshkent shahridagi Singapur Menejmentni rivojlantirish instituti

24. Latviyaning Axborot tizimlari menejmenti Oliy maktabining Farg‘ona shahridagi filiali (Latviya)

25. “Rossiya davlat jismoniy tarbiya, sport, yoshlar va turizm universiteti” federal davlat byudjeti oliy ta’lim 
muassasasining Samarqand filiali (Rossiya)

26. Urganch shahridagi xalqaro “Binary” universiteti (Malayziya).

2020–2021-o‘quv yilida oliy ta’lim muassasalarini quyidagi ta’lim yo‘nalishlari bo‘yicha, jumladan:

1. Gid hamrohligi va tarjimonlik faoliyati (tillar bo‘yicha)

2. Menejment: turizm biznesini boshqarish

3. Mehmonxona xo‘jaligini tashkil etish va boshqarish

4. Turizm (faoliyat yo‘nalishlari bo‘yicha)

5. Xizmatlar sohasi (turizm servisi)

6. Menejment (turizm va dam olish menejmenti)

7. Turizm (faoliyat yo‘nalishlari bo‘yicha sharq tillari bilan)

8. Aholi va turistlarning ovqatlanishini tashkil yetish servisi

9. Turizm sohasida marketing

10. Turizm (agroturizm)

11. Turizm (ziyorat turizmi) 

12. Menejment: xalqaro mehmondo‘stlik va turizm menejmenti

13. Kasb ta’limi (turizm)

14. Turizm faoliyatida logistika

15. Menejment: turizm biznesini boshqarish

16. Marketing (turizm marketingi)

17. Turizm sohasida loyihalash

18. Menejment: rekreatsiyalarni va sayohatlarni boshqarish 

19. Menejment: restoran biznesini boshqarish

20. Turizm sohasida xizmatlar texnologiyasi va ularni tashkil etish

21. Turizm va mehmondorchilikda xalqaro biznes. 

Bakalavriat bosqichida jami 7377 nafar, shundan, kunduzgi ta’limda 6294 nafar, kechki ta’limda 142 nafar, 
sirtqi ta’limda 941 nafar talaba tahsil olgan.

Quyidagi:

1. Turizm (faoliyat turlari bo‘yicha)

2. Mehmonxona xo‘jaligini tashkil etish va boshqarish

3. Gid hamroxligi va tarjimonlik faoliyati

4. Turizm (Ziyorat turizmi tashkil etish va boshqarish)

5. Menejment (turizm, mehmonxona va ommaviy tadbirlar) 

6. Menejment (xalqaro mehmondo‘stlik va turizm)

7. Turizm iqtisodiyoti va boshqaruvi mutaxassisliklari bo‘yicha magistratura bosqichida jami 257 nafar 
talaba tahsil olgan.

2020-2021 o‘quv yilida turizm sohasidagi bakalavriat ta’lim yo‘nalishlari bo‘yicha jami 403 nafar talaba 
hamda magistratura mutaxassisliklari bo‘yicha 46 nafar talaba o‘qishni tamomladi. 

Shundan, jami iqtisodiyot sohalari va tarmoqlari bo‘yicha ishga taqsimlangan 449 nafar bitiruvchidan: 

● 162 nafari xizmat ko‘rsatish va servis sohasida

● 113 nafari tadbirkorlik va xususiy sektorda

● 32 nafari sanoat ishlab chiqarish sohasida 

● 13 nafari qishloq, suv va o‘rmon xo‘jaligi tizimida

● 10 nafari oliy ta’lim tizimida

● 11 nafari fan sohasi tizimida

● 9 nafari xalq ta’limi tizimida

● 6 nafari o‘rta maxsus, kasbhunar ta’limi tizimida

● 4 nafari bank, soliq, sug‘urta va moliya tizimida

● 3 nafari davlat boshqaruvi organlari tizimida

● 2 nafari jamoat tashkilotlarida

● 2 nafari qurilish sohasida

● 2 nafari transport va aloqa tizimida

● 1 nafari sog‘liqni saqlash va ijtimoiy ta’minot tizimida

● 1 nafari madaniyat va san’at sohasida

● 39 nafari boshqa tarmoq va sohalarda faoliyat yuritmoqda. 

● 20 nafar bakalavriat bosqichi bitiruvchilari magistraturaga o‘qishga qabul qilingan. 

● Qolgan 19 nafar bitiruvchi ishga taqsimlanmagan.

Turizm industriyasidagi korxonada kadrlarni tanlashda menejerlar kasbiy bilim va doimiy takomillashtir
ishga intilish, texnologiyani egallash darajasi, innovatsiyalar kiritish qobiliyati va boshqalar kabi malaka tanla
shadi. 

Mavjud bozor sharoiti va Andijon viloyatining turizm sohasini rivojlantirish bo‘yicha real vakolatlarini hisobga 
olgan holda, shahar istalgan e’tiborga erishish va ko‘rsatkichlarni qondirish uchun ikkita asosiy stsenariyni 
ishlab chiqishi mumkin:

1) tartibga soluvchi (agar dastur faoliyati to‘liq amalga oshirilgan bo‘lsa);

2) innovatsion (yo‘l turizm industriyasining asosiy punktlarini faollashtirish, shuningdek, madaniy-ma’rifiy 
turizmni rivojlantirish va konseptual turizm mahsulotlarini amaliy shakllantirishni joriy etish orqali umumiy 
soni).

X U L O S A  V A  T A K L I F L A R
Taklif etilayotgan yondoshuv bo‘yicha hisoblangan turizm sohasi uchun umumiy ehtiyoj va kadrlarni his

oblash uchun alohida tadqiqot talab etiladi. Ehtiyoj tadbirkorlik faoliyatining asosiy sub’ektlari, ekspluatatsiya va 
turizm industriyasi uchun hisoblab chiqilgan:

● turistik va turistik ekskursiya kompaniyalari;

● mehmonxona, sanatoriykurort tashkilotlari, dam olish tashkilotlari, umumiy ovqatlanish korxonalari;

S● tadbirkorlik infratuzilmasi turizmi (ijtimoiy-madaniy, maishiy va savdo xizmatlari korxonasi).

Xo‘jalik yurituvchi subyektlarning har bir guruhi uchun kadrlar tayyorlashning tegishli yo‘nalishi tanlangan.

Amalga oshirilgan hisobkitoblar Andijon viloyatining turizmga bo‘lgan ehtiyojining ikkita asosiy miqdoriy 
ko‘rsatkichini ko‘rsatish imkonini beradi:

1) turizmni rivojlantirishning standart stsenariysi boʻyicha mintaqada ish oʻrinlari sonini 20 foizdan 30 
foizgacha oshirish talab etiladi;

2) innovatsion stsenariy boʻyicha ish oʻrinlari sonini 25 foizgacha oshirish talab etiladi.

Andijon viloyatidagi turli shahar ta’lim muassasalari misolida ishlab chiqilgan va sinovdan o‘tgan metodika 
O‘zbekistonning turli hududlarida turli sohalarda kadrlarga bo‘lgan dolzarb va istiqbolli ehtiyojlarni aniqlashda 
qo‘llanilishi mumkin. Kadrlar taqchilligining bashorat qilinishi, o‘z navbatida, hududni ijtimoiyiqtisodiy rivojlanti
rishning qisqa, o‘rta va uzoq muddatli rejalarida chuqur, sifatli ishlarni amalga oshirishda ijobiy rol o‘ynamoqda.

